
        ᑐᓴᒐᒃᓴᖅ 
 

ᐱᒋᐊᑦᑎᐊᖅᑐᒻᒪᕆᐊᓘᕗᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒡᓗᖁᑎᖓᓂ 
 
ᕚᖕᑰᕗ, ᐳᕆᑎᔅ ᑲᓚᒻᐱᐊ (ᕕᕝᕗᐊᕆ 15, 2010) – ᐃᓄᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒡᓗᖁᑎᖓᓄᑦ 
ᐃᓯᕈᒪᔪᑦ ᑐᑭᓕᕇᒃᓱᖅᓯᒪᐃᓐᓇᑦᑎᐊᖅᐳᑦ ᑕᐃᒪᙵᑦ ᕚᖕᑰᕗᒥ ᐱᙳᐊᕕᒡᔪᐊᕐᓂᖅ ᐱᒋᐊᓚᐅᖅᑎᓪᓗᒍ 
ᐅᓪᓗᑐᐃᓐᓇᕐᒥ, ᕕᕝᕗᐊᕆ 12. 
 
“ᑖᓐᓇ ᐃᒡᓗᖁᑎᒋᔭᐅᔪᖅ ᐃᓯᖅᑕᐅᔪᒪᓂᖅᐹᖑᖃᑕᐅᕗᖅ ᐱᙳᐊᕕᒡᔪᐊᖅᑎᓪᓗᒋᑦ,” ᓄᓇᕗᑦ ᓯᕗᓕᖅᑎᐅᑉ 
ᑐᒡᓕᖓ ᐲᑕ ᑕᑉᑑᓇ ᐅᖃᖅᑐᖅ. “ᐊᓕᐊᓇᐃᑦᑎᐊᖅᑐᖅ ᐃᓄᒋᐊᒃᑐᒻᒪᕆᐊᓗᐃᑦ ᐃᒡᓗᕐᔪᐊᒧ ᑕᑯᔭᖅᑐᑲᑕᒃᖢᑎᒃ 
ᖃᐅᔨᕙᓪᓕᐊᓪᓗᑎᒡᓗ ᓄᓇᕘᒥ ᐃᓕᖅᑯᓯᑐᖃᕆᔭᐅᔪᒥ, ᐳᓚᕋᖅᑐᓕᕆᓂᕐᒥᒃ, ᑮᓇᐅᔭᓕᐅᕈᑕᐅᔪᓐᓇᖅᑐᓂᒡᓗ. 
ᓄᓇᕐᔪᐊᕐᒥᐅᓂ ᑕᑯᑎᑦᑎᕙᓪᓕᐊᓕᖅᐳᖅ ᓄᓇᕘᒥ ᒪᓂᒪᑎᑕᐅᕙᒃᑐᓂᒃ.” 
 
ᑖᓐᓇ ᐃᒡᓗᕐᔪᐊᖅ ᑕᖅᑭᓕᒫ ᐅᒃᑯᐃᖓᓕᖅᑐᖅ. ᑕᐃᒪᙵ ᐅᒃᑯᐃᓚᐅᖅᑎᓪᓗᒍ 44-ᑕᐅᓴᓂᒃ ᐃᓄᖕᓂᒃ 
ᑕᐃᑯᙵᖅᑐᖃᖅᓯᒪᓕᖅᑐᖅ ᑕᑯᔭᖅᑐᖅᖢᑎᒃ ᐅᑭᐅᖅᑕᖅᑐᒥᐅᑦ ᓂᕐᔪᑎᖏᓐᓂᒃ ᐊᒻᒪ ᑕᕐᕆᔮᒃᓴᓂᒃ, 
ᕿᓚᐅᔾᔭᖅᑐᓂᒃ, ᐃᓄᐃᑦ ᐱᙳᐊᕈᓯᖏᓐᓂᒃ ᐃᙱᖅᑎᓂᓪᓗ ᖁᙱᐊᖅᑎᑦᑎᔪᓂᒃ.  
 
“ᑲᒪᓇᖅᑐᒻᒪᕆᐊᓗᒃ ᐃᓄᒋᐊᒃᑐᒻᒪᕆᐊᓗᖕᓂᒃ ᑕᑯᓪᓗᓂ ᓄᓇᕗᑦ ᒥᒃᓵᓄᑦ ᖃᐅᔨᕙᓪᓕᐊᔪᓂᒃ,” ᑕᑉᑑᓇ ᐅᖃᖅᑐᖅ. 
“ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ ᑎᑎᕋᖅᐸᓪᓕᐊᖃᑦᑕᖅᑐᑦ, ᐃᓄᒃᓱᖕᓂᒃ ᐃᓄᒃᑎᑐᓪᓗ 
ᐃᓕᓐᓂᐊᖅᐸᓪᓕᐊᓪᓗᑎᒃ, ᓄᓇᕗᒻᒥ ᓴᓇᙳᐊᖅᑎᐅᑉ ᒥᒃᓵᓄᑦ ᐅᖃᓕᒫᖃᑦᑕᖅᖢᑎᒃ ᓴᓇᔭᐅᓯᒪᔪᓂᒡᓗ 
ᓂᐅᕕᖅᐸᒃᖢᑎᒃ.” 
 
8-ᑕᐅᓴᑖᓚᓂᒃ ᓂᐅᕐᕈᑎᖃᖅᑐᖃᖅᓯᒪᓕᖅᑐᖅ ᒫᓐᓇᒧᑦ ᑎᑭᖦᖢᒍ ᑕᐃᑲᓂ ᐃᒡᓗᕐᔪᐊᒥ.  
 
ᑕᐃᑲᓂ ᐃᒡᓗᕐᔪᐊᒥ ᓱᓕ ᐱᓕᕆᔪᒻᒪᕆᐊᓗᐃᑦ ᐅᑭᐅᖅᑕᖅᑐᒥ ᐱᙳᐊᖅᑏᑦ ᑕᑯᒃᓴᐅᑎᑦᑎᓪᓗᑎᒃ, 
ᑕᕐᕆᔭᖅᑎᑦᑎᓪᓗᑎᒃ ᐃᙱᖅᑏᑦ ᖁᙱᐊᖅᑎᑦᑎᑲᑕᒃᖢᑎᒃ ᐊᒻᒪ ᑕᑯᒃᓴᐅᑎᑦᑎᑲᑕᒃᖢᑎᒃ. 
 
ᑲᓇᑕᒥ ᐅᑭᐅᖅᑕᖅᑐᖓᑕ ᐃᒡᓗᖁᑎᖓ ᕚᖕᑰᕘ ᓄᓇᓕᐸᐅᔭᖓᓃᑉᐳᖅ 602 West Hastings Street-ᒥ. 
ᓄᓇᕗᑦ ᐊᒻᒪ ᓄᓇᑦᑎᐊ ᔫᑳᓐᒥᐅᓪᓗ ᐱᓕᕆᖃᑎᒌᒃᖢᑎᒃ ᐱᙳᐊᕕᒡᔪᐊᕐᓇᐅᑎᓪᓗᒍ.  
 

### 
ᑐᑭᓯᒋᐊᒃᑲᓐᓂᕈᒪᔪᑦ ᐆᒧᖓ ᖃᐅᔨᒋᐊᕈᓐᓇᖅᐳᑦ: 
ᒪᑎᐅ ᐃᓚᔅᔪᕕᒃ 
ᐊᐅᓚᑦᑎᔨ ᑐᓴᒐᒃᓴᓕᕆᔨᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐅᖃᓘᑖ (867) 222-0122 
ᐃᕐᙲᓐᓈᖅᑕᐅᑦ: millaszewicz@gov.nu.ca
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ 

ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

